
Lub 5 Hlis tim 7, 2009

Nyob Zoo Cov Niam Txiv thiab Cov Khaub Khuas Hauv ib Cheeb Tsam Tsev Kawm Ntawv Sun Prairie,

Nyob rau lub 5 hlis tim 6, tom qab kev kawm ntawv xaus lawm, peb tau txais tsab xov hais tias nyob rau tim lub tsev kawm ntawv Westside Elementary muaj ib tug uas kis tau yam kab mob khaub thuas H1N1 (swine flu) tseeb lawm.  Peb xub tshaj tawm qhov no rau hauv peb qhov e-News email rau peb ib cheeb tsam pej xeem rau hnub Wednesday yav tsaus ntuj.

Lub tsev kawm ntawv Westside yuav qhib li qub.  Cov kev lom zem tom qab kev kawm ntawv xaus yuav muaj mus raws li tau teem cia.  Ib qho tseem ceeb yog kom peb sawv daws rov qab ua dej num li qub kom peb cov me nyuam muaj kev tso siab hais tias tseem muaj qhov niaj hnub ua li qub thiab rov qab kawm ntawv li qub.  Cov uas ua hauj lwm tim Public Health-Madison & Dane County, uas saib xyuas kev noj qab haus huv, tau qhia rau peb hais tias lub sij hawm no zoo li yam kab mob khaub thuas no tsis txaus ntshai npaum li peb xav lawm.  Nws tsis yog ib yam uas yuav tsim kev ntxhov siab heev lawm.          

Tiam sis, cov tib neeg uas kis tau H1N1 lawm feem ntau yeej mob tsis zoo nyob li.  Tsis tas li ntawd, cov tib neeg uas muaj lwm yam mob nkeeg tej zaum yuav mob loj tshaj yog kis tau yam khaub thuas no lawm, tib yam li thaum lawv kis tau yam khaub thuas uas muaj txhua xyoo.  Thaum yam kab mob no xub tshwm sim, lub koos haum Centers for Disease Control and Prevention (CDC) tau pom zoo hais tias yog muaj ib tug me nyuam los sis neeg ua hauj lwm kis tau yam khaub thuas H1N1 lawm, lub tsev kawm ntawv yuav tsum kaw.  Tam sis no lawv paub lawm hais tias muab cov tsev kawm ntawv kaw yuav tsis txwv kev yuav kis yam mob no.  

Lub lim tiam no tus me nyuam no tsis tau tuaj kawm ntawv thiab peb tau hais kom nws nyob twj ywm hauv tsev kom muaj 7 hnub los sis coos kuaj 24 xob moos tom qab nws tus mob zoo lawm, nyob ntawm qhov twg ntev dua.  Peb ua li no kom txwv tsis txhob kis tus kab mob rau lwm tus.  Tiam sis, yam khaub thuas no tej zaum yuav kis ua ntej leej twg paub hais tias nws twb mob lawm, yog li tej zaum yuav muaj tshwm sim ntxiv mus.

Koj ua tau li no pab kom txwv kev kis yam khaub thuas no:

· Ntxuav koj txhais tes thiab ua twb zoo saib kom koj cov me nyuam ib sij ntxuav tes ib zaug kom tshaj li qub.
· Yog koj hnoos, npog koj lub qhov ncauj – qhov zoo ces hnoos rau koj lub tes tsho.
· Yog muaj leej twg hauv koj tsev neeg muaj tus yam ntxwv li mob khaub thuas tuaj, lawv yuav tsum nyob hauv tsev es tsis pub neeg sab nrauv tuaj.  Hu rau nej tus nai maum.  Yog nej tsis muaj is saws las them kuaj mob, hu rau Public Health – Madison and Dane County tim 266-4821.
· Ib tug neeg uas mob lawm yuav tsum nyob hauv tsev kom muaj 7 hnub los sis coos kuaj 24 xob moos tom qab nws tus mob zoo lawm, nyob ntawm qhov twg ntev dua.

Tus yam ntxwv ntawm yam khaub thuas H1N1 no yog kub taub hau, hnoos, mob qa, los ntswg txhaws ntswg, mob ib ce, mob taub hau, ua daus no, thiab nkees heev.  Cov chaw uas muaj xov xwm zoo tshaj txog yam khaub thuas H1N1 yog cov website ntawm no:  www.cdc.gov/h1n1flu thiab www.publichealthhmdc.com.  Yog koj muaj lus xav nug ntxiv txog yam khaub thuas H1N1, ntaus xov tooj rau 211 los sis Public Health – Madison and Dane County tim 266-4821.

Peb xa xov xwm tuaj rau cov uas tau cuv npe dawb rau peb qhov e-News.  Yog koj tsis tau cuv npe rau hauv, peb thov caw koj mus cuv rau vim hais tias hmo Wednesday tsaus ntuj ntawd peb tau muab xov xwm tshaj tawm rau hauv.  Qhov tauj ntawm peb lub website mus nyob rau sab xis saum toj yog “Subscribe to District e-News” (http://www.sunprairie.k12.wi.us/e_news_steps.cfm.). 

Txoj kev nyab xeeb thiab kev noj qab nyob zoo ntawm peb cov tub ntxhais thiab cov uas ua hauj lwm rau peb yog qhov tseem ceeb tshaj plaws rau peb.  Peb pom tau hais tias lub sijhawm no yog ib lub uas ntxhov siab heev thiab ris txiaj ntsig ntawm koj txoj kev koom tes thaum peb tab tom nhriav kev los mus tiv thaiv peb ib cheeb tsam pej xeem sawv daws.  Peb tseem yuav koom tes nrog cov thawj coj uas saib xyuas kev noj qab haus huv thiab yuav qhia nej cov niam txiv paub txog txhua yam xov xwm tseem ceeb uas yuav tshwm sim tom ntej no.

Ua tsaug rau koj txoj kev koom tes thiab kev nkag siab.

Dr. Tim Culver

Thawj Coj Ib Cheeb Tsam Tsev Kawm Ntawv
